
SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj:06 0 K 002352 10 K
Novi Travnik, 04.11.2010.godine

U IME FEDERACIJE BOSNE I HERCEGOVINE !
Kantonalni sud u Novom Travniku, u vijeću sastavljenom od sudaca Darmina Avdić kao predsjednika vijeća, Angele Petrović i Zuhdije Ćosić kao članova vijeća, uz sudjelovanje Mironije Jozak kao zapisničara, u krivičnom predmetu protiv optuženog Biljaka Josipa zbog teškog krivičnog djela protiv sigurnosti javnog prometa iz člana 336. stav 2. u vezi sa članom 332. stav 1. KZ F BiH, postupajući po optužnici Kantonalnog tužilaštva Travnik broj T06 0 KT 0000640 10 od 13.04.2010.godine, nakon održanog usmenog i javnog glavnog pretresa u prisustvu kantonalnog tužioca Popović Dragana, optuženog i njegove braniteljice Branke Praljak advokata iz Novog Travnika, te oštećenih Ivice Đambas i Ratke Blažević, dana 04.11.2010.godine donio je i javno objavio slijedeću
P R E S U D U

Optuženi:



Josip Biljaka zv. „Jozo“, sin Pere i majke Mare rođene Krišto, rođen 28.11.1977.godine u Travniku, nastanjen u mjestu Nova Bila broj 146 D, općina Travnik, JMB 2811977193066, po nacionalnosti Hrvat, državljanin BiH, pismen sa završenom srednjom školom, po zanimanju automehaničar, ne zaposlen, oženjen, otac dvoje mldb. djece, od imovine posjeduje 1000 m2 zemlje, vojsku služio u Čapljini 1997.godine, vodi se VE Općine Travnik, nije odlikovan, ranije osuđivan, nalazi se na slobodi,
K R I V   J E

Što je:


Dana 17.01.2010. godine oko 00,45 sati , nakon što se koznumirajući alkohol u više ugostiteljskih objekata doveo u alkoholizirano stanje sa koncentracijom alkohola u krvi od  1,23 promila, protivno odredbama člana 174. i člana 39. stav 1. Zakona o osnovama sigurnosti prometa na cestama u Bosni i  Hercegovini,   vozilom marke  „Passat „ reg.oznaka 205-T-056  uključio se u javni promet  na magistralnu cestu M-16,4  iz pravca „ Okuka „ u pravcu Novog Travnika, tako što je u blizini raskrižja ove magistralne ceste sa pristupnim putem za vojnu bazu Stojkovići vozilom upravljao neoprezno i nedovoljno obazrivo, iako je bio svjestan da takvom vožnjom može izazvati opasnost za sudionike u prometu, ali je olako držao da takva posljedica neće nastupiti odnosno da će je moći spriječiti, uslijed čega je vozilom prešao na lijevu stranu kolovoza namjenjenu za kretanje vozila iz suprotnog smjera, gdje je prednjim dijelom vozila ostvario kontakt sa prednjim dijelom vozila marke „Renault „ reg.oznaka 501-T-428 kojim  je iz suprotnog smjera upravljao oštećeni Ivica Đambas,od kojeg udara je suvozač u vozilu „Renault „ oštećeni Josip Blažević zadobio teške i po život opasne povrede u vidu rascjepa silazne aorte sa masivnim krvarenjem u lijevo prsište sa posljedičnom kompresijom na lijevo plučno krilo koje je u potpunosti kolabiralo, teškog otoka mozga sa laganim uklještenjem tonzila malog mozga u veliki otvor potiljačne kosti, popriječnog rascjepa  desnog režnja jetre u području slobodnog dijela gornje – dijafragmalne strane, prijeloma tri zuba gornje vilice, od kojih je na licu mjesta umro, oštećeni Ivica Džambas teške tjelesne povrede u vidu potresa mozga i iščašenja lijevog zgloba kuka i više lakih tjelesnih povreda, a oštećeni Kristijan Glavurda u vozilu „ Passat „ lake tjelesne ozljede, dok je  na vozilu  „Renault „ pričinjena  šteta. 


Čime je počinio teško krivično djelo protiv sigurnosti javnog prometa iz člana  336. stav 4. u vezi sa članom 332. stav 3. KZ F BiH. 

Pa ga sud na osnovu istog zakonskog propisa uz primjenu člana 49. stav 1. i stav 2. KZ F BiH 

O S U Đ U J E

NA KAZNU ZATVORA U TRAJANJU OD 2 (DVIJE) GODINE I 6 (ŠEST) MJESECI

Na osnovu člana 77. KZ F BiH optuženom Biljaka Josipu izriče se sigurnosna mjera zabrane upravljanjem motornim vozilom „B“ kategorije u trajanju od 1 (jedne) godine računajući od dana pravosnažnosti ove presude, s tim što se vrijeme izvršenja kazne zatvora ne uračunava u vrijeme trajanja ove mjere. 
Na osnovu člana 202. stav 1. ZKP F BiH optuženi se obavezuje da nadoknadi troškove krivičnog postupka u iznosu od 951,90 KM (devetstopedesetjedna KM i 90/pf), te da na ime paušala plati 50,00 KM (pedeset KM).

